
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

অন্তর্যামী




 



এ কি কৌতুক নিত্য-নূতন
ওগাে কৌতুকময়ী।

আমি যাহা কিছু চাহি বলিবারে
বলিতে দিতেছ কই?

অন্তরমাঝে বসি’ অহরহ

মুখ হ’তে তুমি ভাষা কেড়ে লহ,

মাের কথা ল’য়ে তুমি কথা কহ
মিশায়ে আপন সুরে।

কি বলিতে চাই সব ভুলে যাই,

তুমি যা বলাও আমি বলি তাই,

সঙ্গীতস্রোতে কূল নাহি পাই
কোথা ভেসে যাই দূরে।

বলিতেছিলাম বসি’ একধারে

আপনার কথা আপন জনারে,

শুনাতেছিলাম ঘরের দুয়ারে
ঘরের কাহিনী যত;

	        এই পাতাটি অন্য কোনো ভাষায় উপলব্ধ নয়।

